
Roger Cordero, futbol entrenatzailea:

“Guraso askok uste dute Messi
edo Maradona dutela etxean"

Ermua etainguruko herrietako futbolari askok egin
dubidea Bilboko Athletic Clubean eta horren erru
handia dauka Roger Corderok. Ermuko futbol-

eskolan bere gidaritzapean ibilitako jokalariak izan

dira asko, berak leundutako harribitxiak. la 25 urte
daramatza Athleticekin elkarlanean eta, Orbea
lantegiko beharra amaituta, oraindik ere Bilboko
taldearentzat hain garrantzitsua den Lezamako
harrobiaren alde lan egiteko gogo handiz dabil,
hori delako gehien gustatzen zaiona.

- Noiz hasi zinen futbolaren
munduan?

Txikitatik nabil futbolean. Ei-
barko Txaltxa Zelaiko parkean
antolatzen ziren partiduetan
aritzen nintzen, koadrilakoe-
kin. Nire adineko eibartar guz-
tiak bertan ibili zirela uste dut.
Real Ipurua taldean hasi nin-
tzen eta gero Beti Lagunek fi-
txatu ninduen. Han herriko
onenek jokatzen zuten. Gero
Eibar KE-ren jubeniletara pasa
nintzen, handik Ermura eta ge-
ro Zaldibarren bi urte egin ni-
tuen, 34 urte bete arte, eta
han erretiratu nintzen.

- Eta entrenatzaile izatera
pasa zinen?

Karneta atera eta Ermuko
jubenilen taldea entrenatzen
hasi nintzen. Gero 2. erregio-
naleko taldea entrenatu nuen
eta handik Artibaira pasa nin-
tzen. Txapeldun geratu ginen
han eta 1. erregionalera igo gi-
nen, eta Elorriok fitxatu nin-
duen. Bost urte egin nituen
han, eta 2. erregionaleko eta
Bizkaiko txapeldun izan ginen.
Ondoren, Ermura bueltatu nin-
tzen, etapa zaila izan zena.

Norberaren herrian aritzea zai-
la da, baina Markina eta Elo-
rrion zoragarri egon nintzen.
Gainera, kontuan izanda ni er-
dalduna naizela, bikain tratatu
ninduten. Euren artean euska-
raz egiten zuten eta nirekin
gazteleraz, eta bikain moldatu
ginen. Pena handia daukat, 60
urterekin ez dudalako euskaraz
egiten ikasi. lkasten aritu nin-
tzen, baina oso zaila da. Emaz-
tea eta semea euskaldunak di-
tut, eta ulertzen dut.

- Nola hasi zinen Athletic
Clubekin lanean?

Eskolarteko kirola eramaten
nuen ikastolakoekin eta San Lo-
renzon batzen ginen Benito,
Agustin, German (Eibar KE-ren
delegatua dena) eta laurok. Es-
kolarteko txapelketa antolatu
genuen eta Athletic etorri zi-
tzaidan eurekin lan egin nahi
nuen galdezka. Elorrion ari nin-
tzen orduan eta denboraldia
amaitzean interesatuta bazeu-
den, eurekin hasiko nintzela
esan nien. 25 urte egingo ditut
eurekin.

- Zein izan da zure lana
Athleticekin?

laz arte ‘Lezama txikia’
izan dugu Ermuan eta edonor
aritu ahal zen bertan. Joka-
lari onak irten dira hortik.

- Beraz, ez zenuten jendea
fitxatzen?

Ez, nahi zuenak zabalik zi-
tuen ateak. Eibar, Bergara,
Arrasate, Elgoibar eta hain-
bat herritatik etorri zaigu
jendea. Aurten Ermuak hartu
du futbol-eskolaren ardura,
baina nik bertan jarraitzen
dut. Astean birritan egoten
naiz han, eta asteazken eta
igandeetan Lezamara joaten
naiz. Gero, Gipuzkoan zehar
aritzen naiz jokalariak ikus-
ten.

- Teknika eta horrelakoez
gain, jokalarien jarrera ere
kontuan hartzen duzue?
Bai, noski. Oso garrantzitsua
da hori gaur egun. Gizartea
asko aldatu da. Sakrifizioa
eskatzen diet nik jokalariei.
16 urterekin agentea dauka-
te askok, guraso askok uste
du Messi edo Maradona dute-
la etxean, eta hori arazoa
da.

- Zure gidaritzapean ibilitako
zenbat jokalari iritsi dira
Athleticen lehen taldera?
Bada, adibidez, Ifigo Ruiz de
Galarreta, orain Bartzelona B-n
ari dena. Meritu handia dauka,
izan ere, Eibartik oinez etor-
tzen zen bere aitonarekin eta
entrenamendua amaitzean ai-
ta zetorren bila. Bestetik, Se-
guin anaiak ere hemen izan zi-
ren, eta baita Josu Hernaez eta
Ihigo Retegi ere. Beste asko ere
joan dira hemendik Athleticen
harrobira. Batzuk profesionalak
dira, beste batzuk ez, baina
hori lanaren poderioz heltzen
da, konstantziaz. Ruiz de Gala-
rreta, Seguin eta Andoni Arei-
tioaurtenaren kasuan, txikita-
tik ikusten zen urrun iristeko
aukerak zituztela.
- Zer eman dizu futbolak?
Gauza batzuk ez dira politak.
Batzuek, akaso, esango dute
gogorra naizela, baina futbola
inguratzen duena oso polita da,
eta esango nuke askoz ere la-
gun gehiago egin ditudala
etsaiak baino.

